
Kolɔsǝtɔwo
a

Ǝnyɔnudisa
Kolɔsǝ a, ǝd̀ùgan ɖeka i nyi lǝ Azii kan mǝ, i lǝ ǝwezǝxo nǝ Efɛzi.

Epafrasǝ Pɔlu ye hadɔwɔtɔ i nu Mawunyɔ lǝ Kolɔsǝ, i hun ǝhabɔbɔ
dǝ leena. Ǝpafrasǝ a, Kolɔsǝtɔ i ì nyi. Gakǝmǝ Pɔlu lǝ gàkpamǝ a, i
Epafrasǝ va nu nǝ ɛ bǝ vixonukpramǝtɔ va kidǝ ǝnukpramǝ àgɔ̀ i sǝ
lǝ bru dukɔn a. Wo lǝ kpra amǝwo bǝ, nǝ wo lǝji a kpɔ xɔg̀an a, wo
ɖo a co ǝvo, i la sǝtonu nǝ jifu ǝkɔnu wɔwɔ wo, i la sǝn Mawuŋǝdotɔ
wo, kidǝ ŋusǝn xixǝ a mǝ tɔ wo, sǝ kpǝ nǝ ǝsǝ arɔkpa arɔkpa buwo.
Kǝ Pɔlu s'ǝnǝ a, i ì ŋrɔ wema ǝla, i sǝ ɖoŋu nǝ wo bǝ, xɔg̀an kǝ Mawu
na nɔ a, Yesu ɖekɛn mǝ i ì lǝ; wo a hǝn aye dǝ vixo nukpramǝtɔ wo
ŋ. Kina ŋgbǝ a, ǝ disa amǝ kǝ Yesu nyi a nǝ wo, i bǝ Yesu i lǝ ǝta nǝ
ǝnu wo see. Ticikǝ kidǝ Onesimu i xɔ wema a va. Ǝnukpramǝ sùgbɔ
lǝ wema a mǝ, i ku dǝ àgbǝ̀ yeye a ŋ. Amǝcici kidǝ ɖǝxo i Pɔlu sǝ
tuta nǝ wema a.

Cocomǝ kǝ wema a hǝn awo kǝ :
Pɔlu ci Kolɔsǝtɔ wo (1:1-8)
Amǝ kǝ Kriso nyi a kidǝ ǝdɔ kǝ i wɔ awo (1:9--2:19)
Agbǝ yeye kǝ amǝ kǝ l'ǝdu kidǝ Kriso awo kpɔnɔ awo
(2:20--4:6)
Pɔlu tu ǝta nǝ wema a (4:7-18)

Amǝcici

1 Ǝnyǝ Pɔlu kǝ nyi Amǝdɔɖiɖa Yesu Kriso tɔ sigbǝ Mawu jro a, i
lǝ ŋrɔ wema ǝla. Ǝnyǝ kidǝ mía nɔvi Timɔte i le ci mi. 2Ŋ lǝ ŋrɔ

ɛ ɖiɖa miawo kǝ nyi Mawu tɔ i lǝ Kolɔsǝ, i nyi mía nɔvi ǝg̀bǝjinɔtɔ
lǝ Kriso mǝ awo. Nǝ mía Dàdà Mawu nà na àfǝnu kidǝ fàfa mi.

Akpǝ dǝdǝ nǝ Mawu
3Nǝ mí lǝ xoɖǝ̀ gàɖǝsyaɖǝ mǝ dǝ mia ta, mí do nǝ akpǝ nǝ Mawu,

mía Xotɔ Yesu Kriso ǝ Dada. 4Ɖo mí sǝ xɔs̀ǝ kǝ mi ɖo nǝ Yesu Kriso
a, kidǝ rɔǹrɔǹ kǝ mi ɖo nǝ xɔsǝtɔ wo see a. 5Xɔs̀ǝ kidǝ rɔǹrɔǹ hunna
kǝ mi wɔɖɛ a kanrɛn dǝ ŋkuviɖoɖo kǝ Mawu cɔ ɖɛ nǝ mi lǝ jiŋkori a
ji. Ŋkuviɖoɖo hunna a, mi sǝ e lǝ ǝŋǝnyɔɛ kǝ nyi ǝnyɔ àdòdo a mǝ.
6Sigbǝ ǝŋǝnyɔɛ hunna va miagbɔ a, nǝnǝ kǝ i nyi lǝ xixǝ a see mǝ
nǝ; ǝ lǝ wɔ ǝdɔ, i lǝ trɔ jimǝ nǝ amǝ wo yìkɔ, sigbǝ i nyi mɔ lǝ miamǝ
co gbǝ kikǝ mi sǝ e a. Mi sǝ àfǝnu nyɔ Mawutɔ i xɔ ɛ bǝ àdòdo i
nyawo. 7Epafrasǝ i kpra ǝnu hunna mi. Ǝ nyi mía xrɔ, i gbǝ nyi mía
hadɔwɔtɔ. Ǝ lǝ wɔ ǝdɔ lǝ mia gbɔ, sigbǝ Krisosǝntɔ àdòdotɔ kǝ ji wo
co wo a ka do a. 8Ye i nu rɔǹrɔǹ kǝ Mawu Gbɔǹgbɔǹ cɔ dǝ mi a mǝ
a, ye nyɔ nǝ mí.

9Ǝnu hunna i dɔ, co gakǝmǝ mí sǝ ǝnyɔ hunna a, mía lǝ xo ɖǝ̀
nǝ mi gaɖǝsyaɖǝmǝ. Mí byɔ nǝ Mawu bǝ na na mi, ǝnunyanya, kidǝ
ŋununyanya kǝ co ye gbɔǹgbɔǹ mǝ a, nǝ mia desi ye jromǝnu see.
10Ǝnǝ a, mi a zan àgbǝ̀ kǝ jǝ kidǝ Àxotɔ a, i a wɔnǝ ǝnu kǝ jro e a
gàɖǝsyaɖǝmǝ, i a wɔ nǝ ǝnu wo see to xomǝnyɔnyɔ mǝ, i a yi ŋkɔ
lǝ Mawu dǝsidǝsi mǝ. 11Mí lǝ byɔ Mawu bǝ na na mi ye ŋusǝn kǝ
wugan ǝnu wo see a, ǝnǝ a, mia xɔ nǝ jìgbɔɖ̀i, i a donǝji lǝ ǝnu wo

see mǝ. 12Mi do nǝ akpǝ nǝ Mawu Dàdà kidǝ jìjɔ,̀ ɖo ǝ́ dɔ i mi ɖo
màma lǝ ǝnyɔɛ kǝ i cɔ ɖɛ nǝ amǝ kǝ nyi yetɔ awo mǝ, cagbǝtɔ mia
nɔ àgbǝ̀ lǝ kǝkrǝ mǝ. 13 Ǝ́ xɔ mí lǝ zubru ye ŋusǝn si, i cɔ mí dǝ Ǝ̀via
vǝvǝ a ye fyɔɖuɖu mǝ. 14 Ǝ̀via hunna ji i mí to i kpɔ ǝk̀atutu, i gbǝ
kpɔ sǝkǝ mía gɔj̀ǝjǝ wo tɔ.

Pɔlu ɖǝ Kriso disa
15Kriso i nyi ǝnukpɔkpɔ Mawu makpɔmakpɔ tɔ, ǝ lɛ gbɔx̀o Mawu

wɔ ǝnu wo see. 16Ɖo ye ji i Mawu wɔ ǝnu kǝ lǝ jiŋkori, kidǝ kǝ lǝ
anyigban ji awo see to: Ǝnu kǝ wo kpɔnɔ kidǝ kǝ wo ŋ́ kpɔnɔ a ca,
ŋusǝn gbɔǹgbɔǹ tɔ wo, àcɛkpakpa wo, ǝg̀anɖuɖu wo, ǝg̀an wo. Ye ji
i Mawu wɔ ǝnu wo see to, i ǝnu wo see nyi yetɔ. 17 Ǝ́ lɛ gbɔx̀o ǝnu
wo see na jɔ, ye i wɔ i ǝnu ɖeka ɖeka lǝ wo toho ɖɛ. 18Ye i nyi ǝt̀a
nǝ ŋtiran, kǝ nyi ǝhabɔbɔ a, ye i nyi gɔm̀ǝjǝjǝ, ye i nyi amǝ jǝŋkɔ tɔ
kǝ nyɔ co lǝ amǝkuku wo mǝ, i a nɔ toho ŋkɔtɔ lǝ ǝnu wo see mǝ.
19Ɖo ǝ nyɔ Mawu ŋkɔ, bǝ na nɔ Ǝvi a mǝ brǝbu. 20Nǝnǝ kǝ i gbǝ jro
Mawu bǝ na wɔ nǝ xixǝ a, na to Kriso ji, i co kojo kidǝ ǝye, to ǝku
kǝ Kriso ku lǝ aticogaji a mǝ. Mawu ɖo fàfa anyi, lǝ jiŋkori kidǝ lǝ
anyigban ji.

21Ɖɛɖǝca a, mi diŋdin dǝ Mawu, i nyi ye kǝtɔwo, cagbǝ ǝnuvɔɛn
kǝ mi bù nɔ, i wɔ nɔ awo tɔ. 22Vɔ̀ a, ifya, ǝ wɔ i mi ɖo ǝka caca mǝ
kidǝ e, ɖo ǝvia rɔn i trɔzun agbǝtɔ, i ku. Ǝ wɔ ǝnǝ cagbǝtɔ nǝ mia
tǝ ŋ va yǝ ŋkɔ, sigbǝ amǝ kɔkɔ, kǝ ŋu wo ŋ́ ka kpɔ ǝnyɔ ɖǝ nu do
a ǝnǝ. 23Mi ɖo a nɔ àgbǝ̀ lǝ xɔsǝ mǝ, i rikǝ lǝ mǝ. Mi ŋ́ ka trɔ gbǝ
ŋkuviɖoɖo nyɔ kǝ mi sǝ lǝ ǝŋǝnyɔɛ a mǝ a ɖɛ o. Ǝŋǝnyɔɛ hunna a,
wo nu i nǝ amǝ kǝ lǝ xixǝ mǝ awo see, ǝŋǝ nyɔɛ hunna i ǝnyǝ Pɔlu
ŋ nyi amǝsǝntɔ nɔ.

Ǝdɔ kǝ Mawu dɔ Pɔlu a
24 Ifya, ǝj̀ì jɔ ŋ dǝ vǝvǝ kǝ ŋ sǝ dǝ mia ta mǝ a ji; ɖo vǝvǝ sǝsǝ kǝ

kpɔtɔ i Kriso a sǝ a, i ŋ lǝ sǝ nǝ ye ŋtiran kǝ nyi ǝh̀abɔbɔ a. 25 Ǝ̀habɔbɔ
hunna i ŋ nyi amǝsǝntɔ nɔ, sigbǝ Mawu dɔ ǝd̀ɔ ŋ bǝ ma wɔ nǝ mi a, ǝ́
dɔ ŋ bǝ ma do ye ŋǝ ye brǝbu. 26Ǝŋǝ a, i nyi amrimanu kǝ wo sǝ wra
dǝ àgbǝtɔ wo ɖɛɖeca a, ifia a, ǝ́ ɖǝ e disa nǝ y'emǝ kɔkɔ wo. 27Ɖo
Mawu jro i a ɖǝ àdɔk̀ù nyɔŋ̀gbin kǝ wra dǝ amrimanu a mǝ a disa nǝ
dukɔn wo see. Amrimanu a i nyi bǝ, Kriso lǝ mia mǝ, i nà mi kàkadǝji
bǝ mi ɖo màma lǝ Mawu kafukafu kǝ gbɔnɔ a mǝ. 28Kriso a ŋ i mí
lǝ xonu co nǝ àgbǝt̀ɔ wo see. Mí lǝ cɔ aye dǝ ǝnuji nǝ amǝɖǝsyaɖǝ, i
gbǝ lǝ kpra ǝnu amǝɖǝsyaɖǝ kidǝ ǝnunyanya, cagbǝtɔ nǝ amǝsyamǝ
na nyi amǝ cincin lǝ ɖekawɔwɔ mǝ kidǝ Kriso. 29Ǝnu kǝ dɔ, i ŋ lǝ jǝ
àgbàgba i lǝ wɔ avu a nǝ, ɖo Kriso na ŋ ŋusǝn, i ì lǝ wɔ ǝd̀ɔ lǝ ǝnyǝ
mǝ sǝŋu sǝŋu.1Ŋ ji bǝ mia nya àvù sǝnŋusǝnŋu kǝ ŋ lǝ wɔ cagbǝ mia
tɔ a; mí lǝ wɔ ɛ nǝ xɔsǝtɔ kǝ lǝ Laodisee awo, kidǝ xɔsǝtɔ kǝ kpɔtɔ i
wó ŋ́ kpɔ ŋ kpɔ gbǝɖǝ a wo o. 2Ŋ lǝ wɔ avù a cagbǝ tɔ, nǝ mia doji, i
a wɔ ɖeka lǝ rɔǹrɔǹ mǝ, nǝ kàkadeji kǝ ǝnunyanya àdòdo na nɔ a, na
nɔ aye mǝ nǝ mi nyɔŋ̀gbin. Ǝnǝ a, mi a dǝsi ǝnu wrawra kǝ lǝ Mawu
mǝ a, ǝnu wrawra i nyi Kriso a. 3Ye mǝ i, àdɔk̀ù ŋununyanyatɔ kidǝ
ǝnunyanyatɔ wo wra do. 4Ŋ nu ǝnǝ nǝ mi, cagbǝtɔ nǝ amǝ ɖǝ ŋ́ ka
va fru mi kidǝ nuxo vivi wo o. 5Ɖo nǝ ŋ diŋdin dǝ mi lǝ ŋtiran mǝ a,
tiin ye ŋ́ diŋdin dǝ mi lǝ Gbɔǹgbɔǹ mǝ o, sigbǝ mi s'ǝtonu mɔ, i rikǝ
lǝ xɔsǝ kǝ mi wɔɖɛ nǝ kriso a mǝ a, ǝ jɔjì ŋ taŋ.

Kriso ɖekɛn i na nǝ àgbǝ.̀

2 Kǝ mi xɔ Yesu Kriso nǝ mia Àxotɔ a, mi nɔ àgbǝ̀ lǝ ɖekawɔwɔ mǝ
kidǝ e. 7Mi rikǝ lǝ Yesu Kriso mǝ, i mia cɔ ɛ sǝ wɔ gɔmǝɖokpǝ nǝ

mia gbǝ. Mia xɔsǝ na rikǝ sigbǝ wo kpra mi a, nǝ mia do nǝ akpǝ nǝ
Mawu gàɖǝsyaɖǝ mǝ. 8Mi hǝn aye nǝ amǝ ɖǝ ŋ́ ka va cɔ ŋununyanya
agbǝtɔwo tɔ, se kpɔ ǝhwɛ jɔjɔ, i a sǝ ɖǝ susu ma sɔg̀bǝ sǝ ɖo feca nǝ
mia jǝmǝ o. Ŋununyanya hunna mɔki wo a, àgbǝtɔwo nuwɔwɔ wo
kidǝ ŋusǝn xixǝ ǝla mǝ tɔ wo ji i wo kanrɛn do. Wo ŋ́ co Kriso gbɔ
o. 9Ɖo ǝnu kǝ Mawu nyi a see xɔ ŋtiran lǝ Kriso mǝ, i Mawu a see
i nɔnɔ Kriso mǝ. 10 I ɖeka wɔwɔ kǝ mǝ mi lǝ kidǝ e a dɔ, i ì na ǝnu
wo see mi. Ɖo ǝ́ nyi ǝg̀an nǝ àcɛkpakpa kidǝ ŋusǝn wo see. 11Kǝ mi
lǝ ɖeka wɔwɔ mǝ kidǝ e a, wo co ǝv̀o nǝ mi, kpɔ ŋ́ nyi ǝv̀o kǝ àgbǝt̀ɔ
wo co nɔ a i wo co nǝ mi o; vɔ̀ a, ǝv̀ococo a Kriso gbɔ i ì co, i a tu
ka nǝ mi lǝ mia nɔnɔmǝ àgɔj̀ǝjǝ tɔ si. 12Ǝnǝ a, kǝ wo lǝ Mawuci nǝ
mi a, nyi bǝ wo ɖi mi kidǝ Kriso, i mi gbǝ nyɔ kidǝ e co l'ǝku, ɖo mi
xɔ Mawu ye ŋusǝn kǝ nyɔ ɛ co ǝku a sǝ. 13Ɖɛɖǝca a, amǝ kuku i mi
nyi, cagbǝ mia gɔj̀ǝjǝ wo kidǝ ǝv̀o kǝ wo ŋ́ co nǝ mi a tɔ. Vɔ̀ a, ifia,
Mawu wɔ ɛ i mi gbǝ trɔva àgbǝ̀ kidǝ Kriso. Ǝ́ cɔ mía gɔj̀ǝjǝ wo see sǝ
kǝ mí. 14 Ǝ́ tutu ǝsǝ wema kǝ wo sǝ lǝ ɖo ǝhwɛ nǝ mi, i ye toto mǝ
wo jǝ àgɔ̀ nǝ mi a, ǝ tutu wema a, i kran ɛ dǝ àticogaji. 15Kriso xɔ
ŋusǝn l'ǝganɖuɖu kidǝ àcɛkpakpa wo si, to ǝku kǝ i ku lǝ àticogaji
a mǝ. Ǝ́ ɖu lǝ wo ji, i dɔn wo jǝ gbaŋgba i wo trɔzun ǝnu kpɔkpɔ
nǝ ǝdugbaja. 16Yeidɔ , mi ŋ́ ka gbǝ miaɖǝkiwo ɖɛ nǝ amǝ ɖǝ na ɖo
kojo nǝ mi dǝ ǝnuɖùɖù, ahanùnù, ǝxoɖùɖù, wretijǝji zanɖùɖù, nɔmi
Jifuwogbɔǹgbɔǹ zan ɖǝ ji o. 17Ǝnu hunna wo see a, ǝnu kǝ ɖo la va

a ye kpɔri wo i. Vɔ̀ a, Kriso i nyi ǝnu àdòdo a. 18Mi ŋ́ ka gbǝ mia
ɖekiwo ɖɛ nǝ amǝ kǝ cɔ nǝ wo ɖǝkiwo hwe, i na lǝ sǝn Mawuŋǝdotɔ
wo a, na ɖohwɛ nǝ mi o. Wo gbǝ nǝ wo ɖekiwo ɖɛ nǝ ǝdrɔ kǝ wo
kunɔ awo, i àgbǝtɔ wo susu kǝ wo wɔ ɖɛ a na dɔn wo dǝ akɔ wɔwɔ
mǝ. 19Amǝ hunna wo ŋ́ ca woɖǝkiwo dǝ Kriso kǝ nyi ǝta a ŋ o. Kpɔ
ǝta a i wɔ, i ŋtiran a brǝbu lǝ ɖù ǝnu, i kpǝkpǝnu awo, kidǝ ǝkan wo
lǝ e dǝ ǝtǝ ɖɛ nyɔŋgbin, i ì lǝ cin sigbǝ Mawu jro mɔ a.

Ǝku kidǝ àgbǝ̀ lǝ Kriso mǝ.
20Mi ku kidǝ Kriso, i wo tu ǝka nǝ mi lǝ ŋusǝn xixǝ ǝla mǝ tɔ si.

Kǝ i nyi ǝnǝ a, nukee jɔ i mi gbǝ lǝ zan àgbǝ̀ sigbǝ amǝ kǝ lǝ xixǝ a
si ǝnǝ, i gbǝ rɔn i wo gbǝ lǝ kri ǝsǝ kila wo dǝ ǝkɔ ji nǝ mi. 21 « Ka cɔ
ǝnu ǝla o! Ka ɖɔ ǝnu ǝla kpɔ o! Ka tɔ alɔ ǝnu ǝla o.»? 22Ǝsǝ hunna
wo a, wo wɔ wo ɖɛ nǝ ǝnu kǝ nǝ wo zan wo a, wo a vɔ zeɖeka a.
Àgbǝt̀ɔ wo sǝ dǝdǝ kidǝ àgbǝt̀ɔ enukpramǝ wo ɖǝɖǝ i ǝnu hunna wo
nyi. 23Àdòdo a, nǝ wo kpɔ ǝsǝ hunna wo mǝ a, wo a bǝ ǝnunyanya lǝ
mǝ, ɖo wo bu nǝ wo sǝnsǝn wo, i cɔ nǝ wo ɖekiwo hwe, i dǝ nǝ aya
nǝ wo ŋtiran. Wó ŋ́ wɔ kpǝnkpǝn mǝ ɖekɛn ɖɛ o, àgbǝtɔ ǝnujrojro
wo ɖǝɖǝ i wo nyi.1Nǝ mi nyɔ co ǝku va àgbǝ̀ kidǝ Kriso nyawo a,
mi ji ǝnu kǝ lǝ jiŋkori i lǝ lǝfi Kriso kanrɛn dǝ ɖusi mǝ nǝ Mawu lǝ
awo. 2Mia susu wo na nɔ nǝ ǝnu kǝ lǝ jiŋkori awo ji. Mi ŋ́ ka cɔ
wo dǝ ǝnu kǝ lǝ anyigbanji awo ji o. 3Ɖo mi ku, i mia gbǝ̀ wra kidǝ
Kriso dǝ Mawu mǝ. 4Mia gbǝ̀ àdòdotɔ a, i nyi Kriso! Nǝ Kriso va do
a, micawo mia do kidǝ e, i a ɖo mama lǝ ye kafukafu mǝ.

Àgbǝ yeye a kidǝ xoxo a

3Mi wù ǝnu kǝ nyi anyigbanji tɔ i lǝ miamǝ awo, wo i nyi:
Ǝnuxoɖuxoɖu wɔwɔ, ǝnumakɔmakɔ wɔwɔ, ǝnu jro amǝ zǝn l'axo

ŋ, ǝjro vɔɛnwo, kidǝ ǝg̀bintǝtǝ; ǝgbintǝtǝ a vodusǝnsǝn i ya nyi. 6Ǝnu
hunna wo wɔwɔ i dɔ nǝ Mawu ye xomǝfyɛn dǝ amǝ kǝ ŋ́ sǝ nǝ ǝt̀onu
nǝ ɛ a wo ji. 7Nǝ miacawo mi zan nǝ mia gbǝ̀ ɖɛɖeca kǝ àgɔj̀ǝjǝ
hunna wo ɖu lǝ mia ji ɖɛ a nǝ.

8Vɔ̀ a, ifia, miacawo mi gbǝ ǝnu ǝla wo ɖɛ, wó i nyi: Xomǝfyɛn
wɔwɔ, àdan wɔwɔ kidǝ àdǝǹyanyra. Mi ŋ́ ka zù nǝ amǝ o, kpɔ
dàhǝǹdahǝn nuxo wo ŋ́ ka do nǝ lǝ ǝnù mǝ nǝ mi o. 9Mi ŋ́ ka xo
nǝ ǝv̀ì nǝ mia domǝ tɔ wo o. Ɖo mi gbǝ àgbǝt̀ɔ kǝ mi nyi xoxo a
kidǝ ye zanzan wo ɖɛ vɔ; 10 i mi cɔ àgbǝt̀ɔ yeye a do. Àgbǝtɔ yeye kǝ
Mawu kǝ ɖo mí a, na lǝ ɖɔri nɔnɔmǝ nɔ gàɖǝsyaɖǝmǝ, nǝ a ɖi yeŋta,
i a dǝsi i nyɔŋ̀gbin a. 11 Ifya, amǝ kǝ ŋ́ nyi Jifu o, nɔmi amǝ kǝ nyi
Jifu a ɖǝ ŋ gbǝ lǝvo o; amǝ kǝ co ǝv̀o nɔmi atintɔnɔ, ɖǝ ŋ́ gbǝ l'ǝvo
o. Amǝ kǝ l'axomǝ a wo ŋ́ gbǝ l'ǝvò nǝ amǝ kǝ lǝ bota awo o; amǝ kǝ
nyi hwàsi a ŋ́ gbǝ l'ǝvò nǝ amǝ kǝ lǝ ɖǝkia si a o. Ǝnu kǝ lǝ ǝta ji a i
nyi Kriso a, ye i nyi ǝnuwo see, i l'ǝnu wo see mǝ. 12Mawu can mi, i
mi nyi yǝtɔ, i ì rɔǹ mi. Yeidɔ, adɔnumǝkpɔkpɔ n'amǝ, xomǝnyɔnyɔ,
amǝɖǝki cɔ hwe, fafa kidǝ jìgbɔɖ̀i na yi awu i mia sǝ do. 13Mi do nǝ
ǝj̀ì dǝ mia domǝ tɔ wo ŋ, nǝ amǝ ɖǝ wɔ ǝnu ɖǝ d'agɔ̀ nǝ amǝɖǝ lǝ
mia domǝ a, mi a sǝ kǝ e, sigbǝ Àxotɔ sǝ kǝ mi ǝnǝ. 14L'ǝtaji a, mi
ɖo rɔǹrɔǹ nǝ miaɖekiwo. Rɔǹrɔǹ hunna na nyi ǝkacaca àdòdotɔ i a
hǝn mi d'ǝdu nyɔŋ̀gbin. 15Nǝ Fafa Kriso tɔ na nɔ mia jì wo mǝ, fafa
hunna i Mawu yɔ mi nɔ, nǝ mia nyi ŋtiran ɖeka tɔtɔ. Mi do nǝ akpǝ

nǝ Mawu gàɖǝsyaɖǝmǝ. 16Nǝ Kriso ǝnyɔ kidǝ ye dɔkùnu wo see na
nɔ miamǝ. Mi kpranu mia domǝ tɔ wo, i dǝ nǝ alɔ mia domǝ tɔ wo
kidǝ ǝnunyanya; mi jì nǝ ǝh̀a kafu Mawu lǝ mia jì brǝbu mǝ, kidǝ
akpǝ dǝdǝ, kidǝ ǝɖ̀ǝh̀a wo, ǝd̀ùha wo kidǝ ǝha kǝ gbɔǹgbɔǹ a na mi
awo. 17Ǝnu kǝ mi a wɔ lǝ nuxo kidǝ zanzan mǝ awo a, mi wɔ nǝ wo
lǝ Àxotɔ Yesu ŋkɔ mǝ, i a do nǝ akpǝ nǝ Mawu Dada a to ji.

Àgbǝ nɔnɔ yeye a
18Nyɔrun wo, mi cɔ miaɖekiwo hwe nǝ mia cu wo, sigbǝ i jǝ bǝ

wo a wɔ nǝ ɛ lǝ ɖeka wɔwɔ mǝ kidǝ Àxotɔ a. 19Acu wo, mi rɔn mia
si wo, i mi ŋ́ ka yran àdǝ̀ dǝ wo o. 20 Ǝ̀vi wo, mi sǝtonu nǝ mia jitɔ
wo l'ǝnu ɖǝsyaɖǝ mǝ, ɖo ǝnu kǝ Àxotɔ jinɔ a nǝ. 21Dada wo, mi ŋ́ ka
do nǝ xomǝfyɛn nǝ mia vi wo, nǝ ǝŋu na va ku wo o. 22Hwasi wo,
mi sǝtonu nǝ mia ganwo l'ǝnu ɖǝsyaɖǝ mǝ lǝ anyigbanji. Mi ŋ́ ka sǝn
wo lǝ ŋkuvita i a sǝ nyɔ lǝ àgbǝt̀ɔ wo gbɔ o. Vɔ̀ a, mi sǝn wo kidǝ
aye nyɔŋ̀gbin, cagbǝ bùbù kǝ mi ɖo nǝ Àxotɔ a tɔ. 23Ǝnu ɖǝsyaɖǝ kǝ
mia lǝ wɔ a, mi wɔ nǝ ɛ kidǝ aye nyɔŋ̀gbin, sigbǝ Àxotɔ i mi lǝ wɔ ɛ
nɔ ǝnǝ; i mi ŋ́ ka bu nǝ bǝ àgbǝtɔ wo i mi lǝ wɔ ɛ nɔ o. 24Mi nya bǝ
Àxotɔ la tu yefǝn nǝ yewo: Mi a xɔ ǝnyɔɛ kǝ i cɔ ɖɛ nǝ ye dùkɔn a.
Kpɔ Àxotɔ i nyi ǝg̀an àdòdo kǝ mi lǝ sǝn a. 25Ɖo amǝ kǝ lǝ wɔ ǝvɔɛn
a, a ɖu ye xyɛ, kpɔ Mawu ŋ́ ɖǝ nǝ amǝ ɖǝ d'ǝvo nǝ amǝ ɖǝ o.1Ǝgan
wo, mi hǝn mia hwasi wo sigbǝ ǝsǝ byɔ mɔ a, kidǝ ǝnu jɔjɔ wɔwɔ; i
mi a nya ɖɛ bǝ yewo ca yewo wɔ ǝgan ɖɛ lǝ jiŋkori. 2Mi xo nǝ ǝɖ̀ǝ̀
gàɖǝsyaɖǝmǝ, i mia nɔ ǝŋu lǝ ɖǝx̀o mǝ kidǝ akpǝ dǝdǝ nǝ Mawu.
3Mi xo nǝ ǝɖ̀ǝ̀ nǝ míacawo, nǝ Mawu na hùn ǝmɔ nǝ mí nǝ mía nu
ye nyɔ, i a nu amrimanu kǝ lǝ xɔg̀an kǝ Mawu cɔ ɖɛ a mǝ, amrimanu
hunna i nyi wo a dǝsi Kriso, yeidɔ i ŋ lǝ gàkpamǝ ɖɛ ifya. 4Mi xo ɖǝ̀

ŋ, nǝ ma nu Mawu nyɔ a nyɔŋ̀gbin. 5Mi zan nɔnɔmǝ nyɔŋ̀gbin ɖiɖa
amǝ kǝ ŋ́ xɔsǝ awo. Nǝ mi kpɔ ǝmɔnu i a wɔ ǝnyɔɛ nǝ wo a, mi wɔ
ɛ. 6Mia nyɔ wo na nya nǝ sǝsǝ, i nyɔ nǝ amǝ wo ŋkɔ gàɖǝsyaɖǝmǝ,
mi a nya sigbǝ mia na nǝ ǝnyɔci amǝ mɔ a.

Amǝcici vɔxo a

4 Ticikǝ, la nu ǝnu kǝ kan ŋ awo see nǝ mi, ǝ́ nyi tiin nɔvi vǝvǝ
kǝ ŋ rɔn a, ǝ wɔ nǝ ǝdɔ kidǝ aye nyɔŋ̀gbin, ǝnyǝ kidǝ e vǝ, mí

lǝ wɔ ǝdɔ nǝ Àxotɔ. 8Ŋ dɔ ɛ ɖiɖa mi, nǝ a nu sigbǝ mí lǝ mɔ a nǝ
mi, i a dǝ ŋusǝn ramǝ nǝ mi. 9Onezimu kǝ nyi nɔvi vǝvǝ àdòdotɔ,
i nyi mia dumǝ tɔ a ca kprɔ ɛ do. Wó a nu ǝnu kǝ lǝ jɔ lǝla awo
see nǝ mi. 10Aristakǝ kǝ lǝ gàkpamǝ kidǝ ŋ a, lǝ ci mi. Makǝ kǝ nyi
Banabasǝ ǝ tɔɖiyɔvi a ca lǝ ci mi. Mi nu ǝnyɔ nǝ mi co Makǝ ŋ vɔ,
nǝ i va mia gbɔ a, mia a xɔ ye mǝjro nyɔŋ̀gbin. 11Yesu, kǝ wo yɔ nǝ
bǝ Jusǝtusǝ a ca lǝ ci mi. Wo a amǝtɔn hunna wo ɖǝɖǝ i nyi jifu kǝ
xɔ Kriso sǝ, i wɔ nǝ ǝd̀ɔ kidǝ ŋ nǝ Mawu ye fyɔɖuɖu a. Wó dǝ ŋusǝn
ramǝ ŋ taŋ. 12Epafrasǝ kǝ nyi mia domǝ tɔ a ca lǝ ci mi, Yesu Kriso
ye mǝsǝntɔ hunna xo nǝ ǝɖ̀ǝ̀ nǝ mi kidǝ vǝvǝ dǝ nǝ ǝnu, cagbǝtɔ
nǝ mia rikǝ, i a cin lǝ gbɔǹgbɔǹ mǝ, i a l'ǝgbǝs̀ɔsɔ ɖɛ, a wɔ Mawu
ǝjromǝnu lǝ ǝnu wo see mǝ. 13Naa ɖ'ǝkunnu ǝla nǝ ɛ: Ǝ́ jǝ agbagba
sùgbɔ dǝ mia ta, i gbǝ jǝ nǝ ɛ dǝ amǝ kǝ lǝ Laodisee kidǝ Iyerapolisǝ
a ca wo ta. 14Luka mía xrɔ doto a kidǝ Demasǝ lǝ ci mi. 15Mi ci nɔvi
kǝ lǝ Lawodisee, kǝ lǝ Nɛfa kidǝ amǝ kǝ i bɔnɔ lǝ taa xomǝ awo ŋ.
16Nǝ mi hrǝn wema ǝla a, mia gbǝ tǝkpɔ nǝ wo a hrǝn ɛ lǝ ǝhabɔbɔ
Lawodisee tɔ mǝ, i mia gbǝ hrǝn kǝ la co Lawodisee va nǝ miacawo
a. 17Mi nu nǝ Akipǝ bǝ: «Na l'ǝbǝ nǝ Àxotɔ ye dɔ kǝ wo cɔ dǝ asi nǝ

ɛ a, i wɔ ɛ nyɔŋ̀gbin.» 18Nyǝŋta Pɔlu i dǝ alɔ amǝcici wema ǝla mǝ.
Mi ŋ́ ka ŋrɔbǝ bǝ gàkpamǝ i ŋ lǝ o. Nǝ Mawu ye fǝnu na nɔ kidǝ mi!

